Шчучынскі раён. Аб’екты, уключаныя ў Дзяржаўны спіс гісторыка-культурных каштоўнасцей. Частка 2.
	Назва (згодна з Дзяржаўным спісам)
	Час стварэння
	Месцазнахо-джанне
	Савет міністраў
	Фота
	Кароткае апісанне

	Брацкая магiла
	1944 год
	г.п.Жалудок, у скверы
	14.05.2007 № 578
	[image: image6.jpg]



	Захаванне - 1944г., усталяванне помніка- 1944. Усяго пахавана 61 чалавек (з іх вайскоўцаў 35, удзельнікаў супраціўлення 26)
Пастамент з бетону. На кожнай з бакоў пастамента ўсталяваныя пліты з мармуровай дробкі з імёнамі пахаваных. На пастаменце постаць воіна з вянком у нагі.


	Селішча
	сярэднявечча
	г.п.Жалудок, на правым беразе р.Жалудзінка
	14.05.2007 № 578

	На правым беразе р.Жалудзянка, каля моста. Плошча каля 1 га. Даследавалі ў 1964 г. Л.Д.Побаль, у 1975 г. М.А.Ткачоў. Культурны пласт 0,1 м. Знойдзена ганчарная кераміка. Раскопкі не праводзіліся. Матэрыялы абследавання захоўваюцца ў Інстытуце гісторыі НАН Беларусі


	Гарадзішча
	-
	хутар Зубраўка, 0,2 км злева ад дарогі ў в.Сухары
	14.05.2007 № 578
	[image: image1.jpg]



	За 1 км на поўдзень ад хутара, за 0,2 км злева ад дарогі ў в.Сухары, сярод балота. Пляцоўка амаль круглая, памерам 30х28 м, над балотам узвышаецца на 6-8 м, мае нахіл на поўдзень. З паўночнага боку ўмацавана валам вышынёй 1-1,5 м, шырынёй да 5 м. Схілы гарадзішча крутыя(больш пакатыя з поўдня). Выявіў і абследаваў у 1984 г. А.М.Мядзведзеў. У 1994 г. – Г.М.Семянчук, у 2010 г. – Ю.В.Юркавец.


	Касцел Ушэсця
	1854 год
	г.п.Жалудок, вул.Савецкая, 21
	21.09.2010 № 1351

	Прамавугольны ў плане аб’ем з паўкруглай абсідай, сакрысціямі і крыламі трансэпта па баках. Храм накрыты двухсхільным дахам з трохвугольным франтонам на галоўным фасадзе, вуглы якога вянчаюць скульптуры-пінаклі з выявай Хрыста і крыжам на вяршыні. З франтонам дахурытмічна спалучаецца франтон масіўнага чатырохкалоннага дарычнага порціка, пад якім знаходзіцца прамавугольны партал увахода і бакавыя арачныя нішы-экседры са скульптурнымі выявамі евангелістаў. Тымпаны абодвух франтонаў запаўняюць гарэльефныя кампазіцыі на біблейскія сюжэты (Хрыстос с дзецьмі, Усебачнае вока). Зала касцёла перакрыта кесаніраванай столлю. Пад алтаром – крыпта з пахаваннямі прадстаўнікоў рода Тызенгаузаў. На бакавых сценах прэсбітэрыя дзве мармуравыя мемарыяльныя дошкі з барыльефнымі выявамі графіні Г.Тызенгауз і графа С.Урускага, маршалака шляхты Варшаўскай губерніі. Аконныя праёмы запоўненыя вітражамі з выявамі святых. Побач з касцёлам пастаўлена двух’ярусная чатырохгранная бутавая званіца.

У 1853г. дочкі апошняга уладальніка Жалудка з роду Тызенгаузаў (Рудольфа) – Германцыя, Юзэфа, і Эльфрыда пабудавалі ў мястэчку мураваны парафіяльны касцёл Ушэсця Найсвяцейшай Дзевы Марыі. Храм быў пабудаваны у традыцыях позняга класіцызму. У пачатку 20 ст. ў архітэктуры храма з’явіліся некаторыя змены – знята васьмігранная шатровая званіца над галоўным фасадам і такая ж па форме сігнатурка над алтарнай часткай. Стары касцёл пазней быў разабраны. У касцёле знаходзіцца радавы склеп Тызенгаузаў. Як быў асвечаны новы касцёл Урускія перазахавалі са старога склепа астанкі Тызенгаузаў з 18 ст. (сярод іх А.Тызенгауз). Там яшчэ пахаваны Ігнацы Тызенгауз, Рудольф, Жэнеўева, Міхаіл.


	Троіцкі касцёл. Дэкаратыўнае аздабленне інтэр'ера: галоўны алтар, два бакавыя алтары, амбон, роспіс скляпенняў у апсідзе, сонечны гадзіннік
	1758 год, канец ХVIII стагоддзя
	в.Ішчална
	14.05.2007 № 578

	Пабудаваны ў 1785 г. з цэглы. Побач з касцёлам у 19 ст. ўзведзена невялікая аднаярусная цагляная званіца.
Касцёл – помнік архітэктуры позняга барока і ракако. Храм аднанефавы, двухвежавы з пяціграннай апсідай і бакавымі сакрысціямі. Архітэктурная кампазіцыя мае выцягнутую па вертыкалі аб'ёмную будову з геаметрычна выразных вялізных мас.

Малітоўная зала выцягнута па падоўжнай восі і разам з апсідай перакрыта драўляным лучковым скляпеннем, раней было мураванае. Сцены крапаваны тонкімі падвойнымі лапаткамі і апярэзаны шырокім карнізам. Над нартэксам паміж вежамі хоры. Тры алтары і амбон выкананы ў стылі ракако. Галоўны алтар – асноўны пластыка-дэкаратыўны акцэнт афармлення інтэр'ера. Займае ўсе 3 сцяны апсіды. Яго першы ярус устаноўлены на высокім цокалі, падзелены карынфскай каланадай на 3 часткі, аддзелены ад другога яруса хвалепадобным антаблементам з ляпным дэкорам, у цэнтры вялікі абраз «Святое сямейства», злева – абраз «Св. Пётр», справа – «Хрышчэнне». Асноўны лейтматыў арнаментальна-пластычнай кампазіцыі алтароў – раскрапоўкі, звівы, дробныя, ювелірна вытанчаныя арнаментальныя клубкі з мудрагелістым узорам. На правай сцяне ляпная экспрэсіўна дынамічная гарэльефная кампазіцыя «Архангел Міхаіл, які топча д'ябла» – шэдэўр мастацтва ракако: быццам зачараваны застыў у хваляванні і экстазе архангел, гатовы ў наступны момант абрушыць свой меч на пераможанага д’ябла.
Большая частка карцін была намаляваная мастачкай Каменскай у другой палове 19 ст. Ля касцёла знаходзіцца унікальны сонечны гадзіннік 18 ст. На каменным слупу, на вышыні каля метра размешчаны цыферблат з надпісам, які распавядае аб майстры і месцы вырабу: “І.Малецкі, Вільна”.

У 1701 г. ў якасці пасага дачкі ўладальніка Ішчална атрымаў Ян Вал, староста фраумбурскі. У 1758 г. Юзаф Вал, гродзенскі харунжы, пабудаваў мураваны касцёл Св. Тройцы (позняе барока). У 1781 г. касцёл налічваў 1255 вернікаў. Пад час кіравання Савецкай улады не быў закрыты. З большага рамантаваўся у 80-х гг. 20 ст.


	Касцёл Святога Антонія
	1908 год
	в.Каменка
	21.09.2010 № 1351

	Антоніеўскі касцёл (1908), пабудаваны на месцы драўлянага касцёлу 1580г., фундаванага К. Кладзінскім, на тэрыторыі каля касцёлу адпаведны знак. У старым касцёле была ахрышчана Эліза Ажэшка, беларуска-польская пісьменніца. Сучасны касцёл быў пабудаваны намаганнямі ксяндза Баляслава Яроцкага. У перыяд першай і другой сусветнай вайны была пашкоджана. На сценах засталіся сляды ад куль, выбухаў. Пад час кіравання савецкай улады касцёл быў закрыты, набажэнствы не праводзіліся. Аднавіліся набажэнствы ў 80-х гг. ХХст.

Помнік архітэктуры неаготыкі. 3-нефавая сіметрычна-восевая базіліка. Прамавугольны асноўны аб'ём, накрыты 2-схільным дахам, уступам пераходзіць у крыху ніжэйшую 5-гранную апсіду з вальмавым пакрыццём, па баках якой невялікія нізкія гранёныя сакрысціі. 2-ярусная вежа галоўнага фасада завершана стромкім шатром з люкарнамі на гранях, у ярусе-звоне прарэзана вокнамі-біфорыумамі, унізе — трайной аркадай. Уваход аформлены стральчатым парталам з 2-схільным вімпергам, над якім размешчана акно-ружа. Дзверы аздоблены мастацкай арнаментальна-расліннай коўкай. Рэгулярны рытм бакавых фасадаў ствараецца стральчатымі вокнам-біфорыумамі, запоўненымі каляровымі вітражамі, і ступеньчатымі контрфорсамі ў прасценках. Архітэктурная аздоба ўключае аркатурныя і трыльяжныя фрызы.

Зала падзелена на 3 нефы, перакрытыя крыжовымі скляпеннямі, характарызуецца прасторавасцю, вертыкальнасцю і насычанасцю святлом. Галоўны алтар выкананы ў тэхніцы разбярства імітуе архітэктурную форму галоўнага фасада гатычнага храма. У цэнтры алтара скульптура Дзевы Марыі – Мізэрыкордыя (Заступніца), выкананая ў акадэмічных традыцыях. Стылістычная гармонія храма падкрэслена і насычанымі чырвоным колерам прафіліроўкамі, кантрастна вылучанымі на пабеленьіх плоскасцях сцен і скляпенняў, якія садзейнічаюць агульнай вертыкальнай накіраванасці архітэктурных мас. У інтэр'еры – арган.

	Гарадзішча перыяду сярэднявечча
	XI - XIV стагоддзі
	в.Касцянёва, на паўднёва-ўсходняй ускраіне вёскі
	14.05.2007 № 578

	На паўднёва-ўсходняй ускраіне вёскі на схіле ўзвышанага берага р. Касцянёўка. Пляцоўка круглая, дыяметрам каля 70 м, абкружана кальцавым валам вышынёй 2,5-3 м, шырынёй у аснове 14-16 м, які з усходу перарываецца ўездам. З усходу і поўначы сляды рова. Першым апісаў у канцы ХІХ ст. Ф.В.Пакроўскі. “В 6 верстах на юг от Василишек, на левом берегу речки Костеневка, между речкой и дер. Костенево, в 150 саженях од деревни в урочище “Бомбизовщина”, есть городище круглой формы, площадь которого почти равна десятине; находится оно на горе и окружено с севера, востока и юга рвами и насыпными валами; вход в него с востока, от деревни. Длина вала – 110 саж., ширина – 7 саж.; длина рва 140 саж., ширина 2 саж. На городище с незапамятных времен существует деревенское кладбище. Множество камней оригинальных форм с разными углублениями лежат здесь в некотором симметричном порядке, как будто покойники похоронены в одну линию. Камни эти покрыты мхом. На некоторых заметно что-то в роде рисунков зверей и птиц и вообще какие-то странные непонятные знаки. Форма некоторых камней до того оригинальна, что их можно бы принять за фетишей.” Даследавалі ў 1969 г. В.В.Сядоў, у 1975 г. М.А.Ткачоў, у 1989 г. С.А.Піваварчык. Культурны пласт 1м у паўночна-заходняй частцы пляцоўкі, 0,3-0,5 м у паўднёвай і ўсходняй частцы пляцоўкі. Выяўлены абапаленыя камяні, частка згарэлай пабудовы, сляды паўзямлянкі прамавугольнай формы, рэшткі печкі-каменкі з керамікай 12-13 ст. Знойдзена кераміка 11-13 і 14-16 стагоддзяў, металічныя вырабы (жалезная спражка 11-12 ст., нажы, рэшткі замка), шлак, косці жывёл, манета 16 ст. Раскопкі М.А.Ткачова паказалі, што вал тройчы падсыпалі, ён меў дубовыя ўмацаванні, унутраны схіл у 12 ст. быў забрукаваны. Гарадзішча з’яўлялася адным з паўночных абарончых пунктаў Панямоння, які быў разбураны ў   13 ст. Жыццё на гарадзішчы працягвалася да 16 ст. Матэрыялы даследаванняў знаходзяцца ў Інстытуце гісторыі НАН Беларусі

	Камень-следавік
	
	в.Красулёва
	14.05.2007 № 578

	Размешчаны на скрыжаванні дарог, каля указацеля на в. Тумашоўцы.У ніжняй частцы выразныя тры прасвідраваныя адтуліны дыяметрам 5 см, глыбінёй да 2 см.
Месца пакланення паганцаў

	Гарадзішча перыяду сярэднявечча, курганныя могільнікі, каменны могільнік
	X - XIII, XIV - XVI стагоддзі
	в.Кульбачына, 0,8 км на захад ад вёскі, 0,2 км на поўнач ад вёскі, 0,3 км на поўдзень ад гарадзішча
	14.05.2007 № 578

	Гарадзішча. За 0,8 км на захад ад вёскі, на левым беразе р.Астрынка. Пляцоўка авальная памерамі 70х55 м, абкружана валам з поўначы, усходу і поўдня вышынёй 3-3,5 м, з захаду 1-1,5 м, тут знаходзіўся ўезд на гарадзішча. Першым апісаў ў к. 19 ст. Ф.В.Пакроўскі. Выявіў у 1968 г. В.В.Сядоў, абследаваў у 1975 г. М.А.Ткачоў. У 1989-1990 г. 260 кв м і прарэзку вала здзейсніў С.А.Піваварчык. Культурны пласт 0,2-1 м. Прарэзка вала паказала, што ён насыпаны ў адзін прыём адначасова з наладжваннем жыцця на паселішчы ў канцы 10-пачатку 11 ст. і меў драўляныя ўмацаванні. Ядро вала з гліны, знешні схіл быў забрукаваны каменнямі. Выяўлены наземныя зрубавай канструкцыі жытлы блізкія да квадрата зробленыя з абчэсаных бярвенняў. Для ацяплення выкарыстоўваліся агнішчы і печкі-каменкі. Знойдзена выключна ганчарная кераміка канца 10-13 ст., на некаторых донцах клеймы – крыж у крузе. Пад час раскопак выяўлены прадметы побыту (нажы, рыбалоўныя кручкі, шылы, праселкі, фрагменты жорнаваў і тачыльных брускоў), упрыгожванні (бронзавыя фібулы, медныя пранізкі, шкляныя бранзалеты і пацеркі), узбраенне (утулкавы ланцэтападобны наканечнік дзіды, наканечнік стрэл).


	Касцёл Святога Станіслава
	1896 год
	в.Лядск
	21.09.2010 № 1351

	У 1896г. закладзены касцёл Святога Станіслава і дом святара. Будавалі з адборнай цэглы, бракованыя цагліны збіралі асобна. З нязручнай цагліны ля касцёла была пабудавана частка сельскіх домікаў. Першым Святаром быў Юзаф Шкоп. Касцёл адносіўся да лідскага дэканата і налічваў каля 5800 вернікаў.

У перыяд першай і другой сусветнай вайны была пашкоджана. На сценах засталіся сляды ад куль, выбухаў.

Пад час кіравання савецкай улады касцёл не быў закрыты, дзейнічаў. Пры правядзенні опісу ў 1983г. было зарэгістравана 53 прадмета маючыя гісторыка-мастацкія адметныя якасці, датаванне якіх хіляецца ад XVIII да ХХст. На рубяжы ХХ-ХХІ ст. быў чатскова адрамантаваны.

Помнік архітэктуры неаготыкі. Прамавугольны ў плане неатынкаваны цагляны аб’ём пераходзіць у пяцігранную апсіду. Накрыты двухсхільным дахам, які над абсідай фланкіраваны чацвярыковымі шатровымі сігнатуркамі-фіяламі. Будынак узняты на высокі цокаль, выкладзкны з буйных вапнавых блокаў, на якіх адзначаны імёны фундатараў і ахвяравальнікаў. На голоўным фасадзе ўзвышаецца двух’ярусная (чацвярык на васьмерыку) завершаная высокім шатром званіца. Фасады прарэзаны вокнамі-біфорыумамі з “ружамі” ў агульных стральчатых, выкладзеных лякальнай цэглай ліштвах; дэкарыраваны аркатурнымі паясамі, круглымі разеткамі-трохсхільнікамі, раскрапаваны лапаткамі. Галоўны і 2 бакавыя ўваходы аформлены стральчатымі перспектыўнымі парталамі. Унутры касцёл падзелены слупамі на 3 нефы, перакрытыя крыжовымі скляпеннямі.

Драўляны разны алтар імітуе форму галоўнага фасада гатычнага храма. У цэнтры алтара ікона “Божая літасць” выкананая ў алейнай тэхніцы па канонах акадэмічнага жывапісу.


	Свята-Раства-Багародзіцкая царква-крэпасць абарончага тыпу
	1524 год
	в.Мураванка

	Храм быў пабудаваны ў першай палове XVI стагоддзя (1524г.). Па некаторых дадзеных ініцыятву будаўніцтва будынка звязваюць з імем віленскага падканюшага Шымко Мацкевіча-Шкленскага.

1524-54гг. На карысць царквы былі ахвяраванныя грошы, каштоўныя вырабы і зямельныя угодзі.

XVII-XVIII ст. у выніку войнаў і грабяжоў Мураванкаўская царква страціла большасць сваёй зямлі і перайшла да уніятаў.

1871-1872 гг.  храм быў рэканструяваны. Апынуліся замураваныя частка байніц на галоўным і бакавым фасадах, зніклі байніцы ва ўсходнім. У гэты час папячыцелем Свята-Раства-Багародзіцкай Царквы стаў Казімір Кастравіцкі, а святаром ў храме – Пётр Афанасевіч. З іх імёнамі звязана гісторыя аб пакутах і пошуках легендарнага мураванкаўскага скарба. Па загаду пана Кастравіцкага быў абшуканы будынак царквы, разабраны дах, перакапаны скляпы і зямля ваколвакол будынка.

Архітэктура будынку спалучае ў сабе рысы позднегатычнага стылю і элементы рэнесансу. Храм уяўляе сабой прамавугольную ў плане, трохнефавую, аднаабсідную пабудову памерам 15х13,5м. Па кутах храма размешчаны цыліндрычныя вежы. У якасці будаўнічага матэрыялу была выкарыстана “цэгла-пальчатка”, вырабленая па адмысловых тэхналогіях. Сцены і вежы ўпрыгожаны яруснай кампазіцыяй з плоскіх ніш, завершаных падвойнымі аркамі. Такія характэрныя для храмаў абарончага тыпу элементы, як: зборы перакрыццяў са складана прафіляванымі нервюрамі, вежы, байніцы, высокі франтон – у дадзеным выпадку маюць больш дэкаратыўны, чым функцыянальны характар.


	Юр'еўскі касцёл. 3 алтары касцёла
	ХVIII стагоддзе
	в.Новы Двор

	У 1460г. прывілеем была арганізавана парафія. 1480 г. ў веске Новы Двор быў пабудаваны драўляны касцёл па фундацыі Чоншны. З сярэдзіы XVI ст. вуліца, на якой знаходзіўся касцёл называлася – Берштанская. Але той касцёл не захаваўся і на яго месцы пабудавалі ў 1749г. новы драўляны касцёл. Адноўлены ён быў ў 1880г. Падчас аднаўлення да франтона галоўнага фасада была прыбудавана васьмігранная вежа.

У перыяд праўлення Савецкай улады касцёл працаваў. Прыход уласнага ксяндза не меў, але дзеля спраўлення службы прыезджаў ксендз з Жалудка. У канцы  90-г ХХст. З’явіўся прыхадскі ксендз Тадэвуш Крыштопік. Менавіта ён абнавіў знешні від касцёла, памяняў дах.

Вырашаны прамавугольным ў плане зрубам малітоўнай залы і прырубам пяціграннай абсіды, двухсхільны дах над якой пераходзіць у вальмавы. Франтон галоўнага фасада завершаны васьміграннай вежай. Больш нізкія бакавыя сакрысціі накрыты самастойнымі вальмавымі дахамі. Вертыкальна ашаляваныя сцены прарэзаны лучковымі і прамавугольнымі аконнымі праёмамі.

У інтэр'еры малітоўная зала выцягнута па падоўжнай восі. Плоскую столь падтрымліва-юць 6 слупоў, звязаных бэлькамі ў 2 падоў-жныя рады. Тры разныя алтары выкананы ў стылі ракако. Невысокі дэкарыраваны пазалочанымі медальёнамі цокаль галоўнага алтара падтрымлівае асноўны ярус, расчлянёны чатырма калонамі карынфскага ордэра. У цэнтры яруса размешчаны абраз сярэдзіны 18 ст. «Узнясенне», па баках драўляныя скульптуры св. Пятра і Паўла (канец 18 ст.). Пасярэдзіне – алтарны абраз «Каранаванне Маці Божай» (18 ст.). У дэкоры шырока выкарыстана скразная пазалочаная разьба па дрэве, у арнаментыцы якой валюты, ракайлі, лісце аканта. Бакавыя алтары падобныя да галоўнага. Арган на хорах дэкарыраваны двума драўлянымі скульптурамі анёлаў, двума херувімамі і накладной пазалочанай разьбой у стылі ракако.

	На высокім бетонавым пастаменце ўсталяваная  постаць воіна з аўтаматам на грудзі. У нішы пастамента замацаваная мемарыяльная дошка з імёнамі пахаваных
Узнікла ў 1944г. Усяго пахавана 57 чалавек (з іх вайскоўцаў 42, удзельнікаў супраціўлення 15)


